
Sazetak

Ahmed Gurbi-baba je jedan od nasih najznacajnijih pjesnika iz
osmanskog perioda. 1za sebe je ostavio tri djela, od kojih je jedno
tek skoro otkriveno, a u pitanju je njegova zbirka munadZata naslov-
lijena Risale-i Munacat. Ovo se djelo sastoji od jedanaest duZzih pje-
sama u kojima se autor obraca Bogu trazeci od Njega da mu podari
ostvarenje na duhovnom putu i dolazak do Njegove blizine, na taj
nacin izrazavajuci osnovna stremljenja i nazore duhovnog putnika
na sufijskom putu. Takoder treba spomenuti i to da je Risale-i Muna-
cat jedino zasebno djelo posveceno obliku munadzata u historiji
bosnjatke knjizevnosti.

Kljuene rijeci: Ahmed Gurbi-baba, MunadZzat, molitve, poezija, bos-
njacka orijentalna knjizevnost.

Uvod

Ahmed Gurbi-baba je jedan od nasih najznacajnijih pisaca iz Osmanskog peri-
oda. O njegovom Zivotu se ne zna mnogo, veéina podataka o njemu preuzeta je iz
njegovog Divana. Ono $to je sigurno jeste da je roden u Novom Pazaru 1698. ili
1699. godine, da se zvao Ahmed ibn Ali, a pseudonim Gurbi (Tudinac) uzeo je jer je
dugo vremena proveo izvan svoje rodne zemlje. Gurbi je pripadao spahijskom redu i
imao je vlastiti timar u blizini Edirnea, gdje je proveo znatan dio svog Zivota. Bek-
tadijska tekija Sejjid Ali Sultana u Dimetoki, koja je jedan od najvaznijih bektasij-
skih centara na Balkanu, nalazila se u blizini mjesta gdje je on Zivio. Ahmed Gurbi
je stupio u bektasijski red pod vodstvom $ejha Mehmeda Muslija Rahmi-babe, koji
je najvjerovatnije takoder bio Bos$njak. Nije poznato u kojoj se godini svog Zivota
Ahmed Gurbi pridruzio bektasijskom redu, ali je to vijerovatno bilo prije njegove
Cetrdesete godine, jer je s pisanjem svog Divana zapoceo 1744. godine, u 45-0j go-
dini Zivota. Poznato je da u bektasizmu poeziju mogu pisati samo dervisi koji su
uznapredovali na duhovnom putu. Buduéi da se titula baba — kojim bektasije os-
lovljavaju svoje $ejhove — ¢esto dodaje uz njegovo ime, skoro je sasvim sigurno da
je Gurbi u nekom periodu postao $ejh unutar bektasijskog tarikata. Pored Divana
o Gurbi-babi takoder imamo podatke i u bibliografskim djelima. Mehmed Tahir
Bursali u svom antologijskom djelu Osmanli Miiellifleri, kaze da je Ahmed Gurbi
imao tezak Zivot, da mu je supruga umrla mlada, a nakon nje i Sesnaestogodisnji
sin koji se zvao Abdulvehab, pa je Ahmed Gurbi nastavio Zivjeti sa svojom kéeri i
mladim sinom. Mehmed Tahir dalje o njemu kaze da je bio dobar pjesnik koji je
najcesce pisao pjesme u redifskom obliku. U nekom trenutku, u kasnijim godinama
svog zivota, Ahmed Gurbi se vratio u rodni Novi Pazar gdje je Zivio do svoje smrti
koja je nastupila 1771.ili 1772. godine. Ahmed Gurbi je pokopan na obronku iznad

groblja Gazilar, gdje se i danas nalazi njegovo turbe.

Gurbijeva djela
Ahmed Gurbi-baba je iza sebe ostavio tri knjizevna djela — sva su pisana kao
poezija i sva su sacuvana. To su sljedeca djela:

1. Divan, kao zbirka lirskih pjesama, neizostavan je dio repertoara svih zna-
¢ajnijih orijentalnih pjesnika. Divan Ahmeda Gurbija sadrzi oko sto osam-
deset pjesama koje su, uglavnom, napisane kao gazeli, odnosno kratke mo-
nohromatske pjesme, ali u njegovom Divanu mozemo pronadi i nekoliko
kasida, mesnevija, murabba, musadda i rubaija. Velina se pjesama iz Gur-
bijevog Divana odnosi na islamsku duhovnost, sufizam, duhovni put, du-
hovna stanja i samospoznaju.

2. Kitab E’immetiil-Asliyye (Knjiga o porijeklu imama), ovo je kratko pjesnicko
djelo sastavljeno od sto devedest i pet bejtova, napisanih razli¢itim oblici-
ma, ali uglavnom kao mesnevija. U E’immeti’l-Asliyye, Ahmed Gurbi opi-
suje dvanaest imama Ehli-bejta, pocevsi od Imama Alija ibn Ebu Taliba, a
zavr$avajuéi s Imamom Mehdijem. Neki od rukopisa Divana zapocinju s
ovim djelom, ali je izvjesno da je ono bilo zamisljeno kao potpuno zasebno
pjesnicko djelo.

3. Risile-i Mindcat (Poslanica munadzata) ovo je djelo tema ovoga rada tako
da ¢u se ovdje detaljnije pozabaviti njime.

O Gurbijevoj Risale-i Minacat

Risdle-i Miindcat je trece i posljednje djelo Ahmeda Gurbi-babe. Munadzat,
ili nadahnuto obrac¢anje Bogu pisano u suptilnoj prozi ili poeziji, je dobro poznati
knjizevni oblik u perzijskoj i osmanskoj knjizevnoj historiji.!

Risale-i Miimdcit Gurbi-babe sastoji se od jedanaest pjesama duzeg obima koje
su pisane u razli¢itim pjesnickim formama i metrima — $est od tih pjesama su ka-
side, Cetiri mesnevije i jedna je murabba.? Rukopis ove poslanice su,u Corum Ha-
san Pasa biblioteci, pronasli Seydi Kiraz i Mustafa Ramazan Yiksel. Ovaj ruko-
pis je pisan 1801. godine, $to znaci da je nastao tri decenije nakon §to je Ahmed
Gurbi-baba preselio na ahiret.

Risdle-i Miindcat je pisan jednostavnim stilom, govornim jezikom toga vreme-
na koji svako moze razumjeti. Gurbi-baba je ocito htio da njegova obracanja Bogu
budu pristupac¢na svim ljudima kako bi iz njih mogli izvu¢i pouku.

Tako se u orijentalnoj knjizevnosti Bosnjaka mogu sresti munadzati u knjiga-
ma i divanima odredenih autora, ipak je ova Gurbijeva poslanica u historiji nase
knjizevnosti jedino djelo koje je u cijelosti posveéeno obliku munadzata. Svaka od
jedanaest pjesama u ovoj poslanici ima zaseban naslov sa kojim zapocinje, a u na-
stavku teksta e biti vise rije¢i o njihovom obliku i sadrzaju.

Prva pjesma u Risdle-i Miindcitu je kasida koja se sastoji od Cetrdeset i jednog
bejta (distiha) sa strukturom fa‘ilatun fa‘ilatun fa‘ilitun fa‘ilun. Iznad ove kaside
stoji naslov “Héza Miinacat-1 Dervis Ahmed al-Gurbi” (Ovo je munadzat dervisa
Ahmeda Gurbija), a u njenim bejtovima se ponavlja fraza ya Ilihe’l- alemin (O Boze
svjetova) i u zadnjem stihu se spominje pjesnikov pseudonim. Gurbi u ovoj kasidi
izrazava svoje mahane i nedostatke i moli Boga za oprost i pomo¢.

Druga pjesma je takoder kasida koja se sastoji od Cetrdeset i tri bejta, a iznad
nje stoji naslov “Miinacit-1 Dervig Ahmed al-Gurbi Kaddesa'llihu Sirrahu’l-Aziz”
(Munadzat dervisa Ahmeda Gurbija, neka Allah posveti njegovu tajnu). U ovoj
se kasidi koristi metar fa‘ilatin fa‘ilatin fa‘ilatin fa‘ilun, a njen sadrzaj je u velikoj
mjeri posvecéen sjecanju i pohvali Bozijih poslanika koji su spomenuti u Kur’anu, a
sa posebno emotivnim Zarom autor govori o posljednjem Bozijem poslaniku Mu-
hammedu Mustafi, s.a.v.a.

Treca pjesma je napisana u obliku mesnevije sa strukturom mefd’iliin mefd’iliin
feiiliin, a naslov koji iznad nje stoji glasi “Munacat-1 Dervis Ahmed al-Gurbi” (Mu-
nadzat dervisa Ahmeda Gurbija). Ova mesnevija se sastoji od Cetrdeset i tri bejta.
U njoj pjesnik govori o svojoj gresnosti, a zatim trazi oprosta navodeci odredena
Bozija svojstva.

Cetvrta pjesma je, takoder, naslovljena kao “Miinacit-1 Dervis Ahmed al-Gurbi”
(Munadzat dervisa Ahmeda Gurbija), ali je ovaj put u pitanju kasida koja se sasto-
ji od trideset i tri bejta pisana u metru mefd’iliin mefi’iliin fe’ilin. U ovoj se kasidi
Gurbi-baba utjece u Bozije prisustvo od zla svoga nefsa i $ejtana i trazi Boziju za-
Stitu u svim vremenima.

Peta pjesma nosi naslov “Ey Zikru'llah-1 Dervis Ahmed al-Gurbi” (O zikru-
llahu dervisa Ahmeda Gurbija), a u pitanju je mesnevija sa strukturom fa’ilétiin
Jf@’ilatiin fi’iliin. Ova se mesnevija sastoji od dvadeset bejtova od kojih svaki zapocinje

! U osmanskoj knjizevnoj historiji smatrase daje Ahmed 2 Seydi Kiraz; Mustafa Ramazan Yiksel, Dervis Abmed
Fekih (u.1222) autor prvog munadzata, a zatim slijede Gurbi’nin Yeni Bir Eseri: Risale-i Miindcat, HIKMET
munadZati koje nalazimo u Divanu Junusa Emrea (u. — Akademik Edebiyat Dergisi, godina 7, broj 14,
1320) i Mevludu Sulejmana Celebija (u.1422). str. 28.

prizivanjem BozZijeg imena “Allah”. Dalje Gurbi-baba obrazlaze da je Allahovo ime
vece od svakog imena, da Ga svaki jezik spominje i da ¢e oni koji traze u Njegovo
ime nesumnjivo biti prihvaceni.

Sesta pjesma je kasida koja nosi naslov “Haza Ta'rif-i Qur'an-1 Azim Giift
Dervis Ahmed al-Gurbi bi-Kal bi Murad” (Ovo je opis Casnog Kur’ana, izrecen
od strane dervisa Ahmeda Gurbija, govorom prikladnim namjeravanom znace-
nju). Ova se kasida sastoji od dvadeset i jednog bejta napisana u metru mefa’ilin
mefd’iliin fe’iliin. Kao §to i sam naslov kazuje ona se odnosi na pohvalu i opis
Casnog Kur’ana, te se itatelj podstice na njegovo uéenje i proucavanje.

Sedma pjesma ima naslov “Hazd Miinécéit-1 Dervis Ahmed al-Gurbi Kad-
desa’llahu Sirrahu’l- Aziz Giyed” (Ovo je Munadzat koji je dervi§ Ahmed
Gurbi, neka Allah posveti njegovu tajnu, izgovorio). U pitanju je kasida od Ce-
trdeset i tri bejta sa strukturom mefi’iliin mefd’iliin fe’iliin. U ovoj kasidi Gur-
bi zaziva Boga putem Njegovih svojstava i iznosi svoje trazenje povezano sa
njihovim znacenjima.

Osma pjesma je naslovljena samo kao “Miinicat-1 Dervis Ahmed al-Gurbi” (Mu-
nadzat dervisa Ahmeda Gurbija). U pitanju je mesnevija od dvadeset i devet bejtova
sa strukturom mefd’iliin mefd’iliin fe’iliin, a svaki od stihova zapocinje s obra¢anjem
Bogu terminom 1Zihi (O Boze). U ovoj mesneviji Gurbi-baba slavi Boga razli¢itim
pjesnic¢kim opisima, a zatim od Njega trazi duhovno ostvarenje.

Deveta pjesma nosi naslov “Miinacat-1 Dervig Ahmed al-Gurbi Kaddesa’llahu
Sirrahu’l- Aziz” (Munadzat dervisa Ahmeda Gurbija, neka Allah posveti njegovu
tajnu). U pitanju je mesnevija od trideset bejtova sa strukturom fe’ilatiin fe’ilatiin
fe'iliin. U tekstu ove mesnevije Gurbi-baba iznosi svoje grijehe i nedostatke i moli
Boga za oprost i milost.

Deseta pjesma nema posebnog naslova, a u pitanju je kasida od dvadeset
bejtova pisanih u metru mefd’iliin mefi’iliin fe’ilin. U ovoj kasidi Gurbi-baba
moli Allaha da ga uputi na pravi put zaklinjué¢i Ga Njegovom Biti, Kur’anom
i poslanicima.

Jedanaesta pjesma, kojom se zavr$ava Risdle-i Miindcit je murabba sastavljena
od osam strofa ¢etveraca. Ova pjesma takoder nema posebnog naslova, a napisa-
naje u metru fa’ilatin fi’ilatin fa’iliin. Svaki Cetverac ove pjesme zavrsava stihom:
Allah Allah ya Muhammad ya ‘Ali (Allah, Allah, o Muhammed, o Ali). Gurbi-baba
ovo svoje djelo zatvara pjesmom u kojoj trazi duhovno prosvjetljenje i ostvarenje
i savjetuje svoje ¢itaoce da i oni trebaju isto traziti od Boga.

U nastavku teksta nalazi se moj prijevod osme i devete pjesme iz Risdle-i
Miindcat. Seydi Kiraz i Mustafa Ramazan Yiksel, koji su pronasli ovo Gurbije-
vo djelo, u tekstu u kojem govore o njemu su objavili samo ove dvije mesnevije
koje ovdje prevodim, ostatak rukopisa Gurbijevog Munadzata nazalost jos nije
objavljen u cijelosti.

Poslanica Munadzata

Munadzat dervisa Ahmeda Gurbija

Ilahi sensin ol ishah-1 falik
O Boze, Ti si taj koji ¢ini da svice zora,
Gospodar si svjetova, Allah koji stvara.

O Boze, svake stvari §irenje i stezanje
u Ruci je Tvojoj, kao i svijet i postojanje.

O Boze, Ti si u svim svojstvima ocitovani.
Ti si Moéni, T1 si Silni, Darezljivi, Postojani.
O Boze, nema kraja Tvojoj milosti,

molim Te, pravim putem mene uputi.

O Boze, hoce li se Tvoja ljepota pokazati
svim agicima u jedinstvu bliskosti?

O Boze, onog sto Tvoje jedinstvo potvrdi
hoées li dopustiti da ga vatra sagori?

O Boze, ako neko Tebe poricati pode
zar od njega moze ikakvo dobro da dode?

O Boze, ljudima, dzinima i pticama
Ti opskrbu daje$ — a i mravima i zmijama.

O Boze, zivot si Ti svega ovoga,
u djelu, Biti i svojstvu zastitnik si svega.

O Boze, Tvoja milost i dareZljivost se ne mogu ograniciti,

"Tvoje znanje i darovanje se nikad nece zavrsiti.

O Boze, u konacnici me do Tvog jedinstva vodi,
neka se ovo srce od dvojnosti oslobodi.

O Boze, koji ucini da do ove dobi stignem,
ne dopusti da ni na tren u zamku padnem.

O Boze, za ovaj narod ti vodi¢a nadini.
Nek ja ne budem rob ni¢emu osim Tebi.

O Boze, u¢ini me svojim odanim slugom,
u ruzi¢njaku Tvom srce mi uéini slavujom.

O Boze, primi mi ovu dovu koju ¢inim,
ovog dervisa roba Svog u¢ini darezljivim.

O Boze, spoljasnjosti i unutarnjosti stvarnost si T4,
da Lice Tvoje osvjedo¢im putem me vodi.

O Boze, ucini da ovaj narod pokoran je,
voden od $erijata i duhovne spoznaje.

O Boze, stanje sigurnosti mi podari Ti,
moju bit zauvijek sa njim okiti.

O Boze, kako Tebe Tvoja svojstva opisuju,
neka se tako meni sve Tvoje tajne otkriju.

O Boze, tako ti ¢asti svih Tvojih poslanika,
i tako T blagoslova sviju Tvojih evlija.

O Boze, ovaj bespomocéni i siromasgni
dervi§ Ahmed samo od Tebe trazi.

O Boze, danju i no¢u njegova nada si,
njegovo potamnjelo lice osvijetli Ti.

O Boze, ovu njegovu molitvu prihvati.
Onaj $to daje bolest moze i lijek dati.

O Boze, kada Ti se u tajni® svojoj obracati pode,
Ti Covjeku dajes obilno sve §to hoce.

O Boze, kroz Bit i svojstva spoznajes se Ti,
i kroz smrt i kroz zivot — Boze Jedini.

O Boze, Ti si taj $to ljude lidenima ne ostavlja.
Evlijo, ne daj razumu da misli da Zivotom upravlja.

O Boze, sve §to je u bojama i oblicima sadrzano
i svako sakriveno stanje Tebi je znano.

O Boze, govoriti Tebi nema potrebe,
ali moje rije¢i nisu obicaj, ve¢ su zbog naredbe.*

Ko zeli od Boga svoje potrebe iskreno traziti,
dovoljno mu je ovaj munadzat uditi.

4

Tajna (sirr) u sufizmu je naziv Odnosno, zbog naredbe ¢inje-

za duboki nivo ljudske svijesti. nja dove kao ¢ina oboZavanja.

Munadzat dervisa Ahmeda Gurbija,
neka Allah posveti njegovu tajnu
Ciirmiim ‘afv eyle eya Rabb u Rahim

Gospodaru Milosni oprosti mi grijehe Ti,
jer darezljivost i milost su od Tvoje Biti.

Kome ja da otkrijem stanje moje,
kada si Ti Onaj §to mi stanje poznaje?

Tebi ja ispovijedam sve grijehe svoje,
pocasti ja ¢ekam od prisutnosti Tvoje.

Osim Tvojih, ja nemam vrata da se obratim,
Tvojoj Biti se iz moje biti ja molim.

Na putu Tvojem Ti uputi mene,
nek’ se moje lice k Tvom dergahu okrene.

Ova nasa djela, rijeci i nase radnje,
osim Tebe ko razumije nase stanje?

Kolika god bila velika pobuna moja,
Tvoja Milost je okean §to nema kraja.

Bez dobrocinstva Tvog i bez Tvoje milosti
kojim to putem mi mozemo krenuti?

Toliko godina ja sam grijesio;
pa zato nisam putem hodio.

Ako od sada pa nadalje Zivota imam,
uputi me da putem Tvojim korac¢am.

Dan i no¢ ovo moje srce samo zeli,
da sa mnom budes zadovoljan Ti.

Tako ti onih koji su od Tebe voljeni bili.
Tako ti onih koji su Te u svojoj biti otkrili.

Sa ovim robom Ti zadovoljan budi,

Apsolutni Vladar si — jedini koji sudi.



Bez obzira koliko grijeha rob ima,
oprostitelj je Mo¢ni nad svim mo¢nicima.

Dostojno svojoj veli¢ini Stvoritelj djeluje
ako rob uz pla¢ greske priznaje.

Onome $to svoje grijehe prizna,
milost podari Onaj koji oprasta.

Gospodaru, s gnjevom nas nemoj gledati,
u dzehennemsku vatru nas nemoj baciti.

O Milostivi, ako svoju milost svima darujes T1,

Tvoja milost i darezljivost se nece umanjiti.

Jo$ od samog iskona obicaj je Tvoj,
da nama darujes i rast i razvoj.

Pa sta ako bi nas Tvojim asicima ucinio,
i nur Tvoje ljubavi nama podario?

Kome bi se to drugom mogli obratiti?
Osim s Tobom sa kim bi mogli govoriti?

Ovo tijelo i dusa su nam samo posudeni;
ljepota dina i imana za nas si samo Ti.

Utini da na dunjaluku ljudi puta postanemo
i da na tome putu mi stameni budemo.

Ucini nas svjesnima tajne svih stvari;
spoznaju i uvid Tvoga znanja nam podari.

Da postanemo nemarni u tijelu ne dozvoli nam;

danju i noc¢u se samo u Tebe ja nadam.

Moju bit sa Tvojom Biti upoznaj,
mome potamnjelom licu podari sjaj.

Posto mi dade da ime Ahmed nosim,
neka ti zahvalno kao rob sluzim.

Medu ljudima me nazva dervisom Ti;
ljubav ka svemu drugom mi iz srca izbaci.

Buduéi mi Gurbi darova pseudonim,
medu ovim svijetom u¢ini me naj¢iséim.

Abstract
Monajat by Ahmed Gurbi-Baba of Novopazar

Hamza Halitovic

Ahmed Gurbi-baba is one of our most important poets from the Ottoman period. He left behind
three works, one of which has only recently been discovered, and it is his collection of monajat
entitled Risale-i Munacat. This work consists of eleven longer poems in which the author address-
es God, asking Him to grant him fulfillment on the spiritual path and coming to His closeness, thus
expressing the basic aspirations and views of a spiritual traveler on the Sufi path. It should also be
mentioned that Risale-i Munacat is the only separate work dedicated to the form of monajat in the
history of Bosnian literature.

Keywords: Ahmed Gurbi-baba, Monajat, prayers, poetry, Bosnian oriental literature.



